Lét-la Pol Ekwi
Bay Sé Jan Légliz
Filipay-la

Filipay sété on vil ki an péyi Masédonnya ki té
anba kondwit Ronm. Paditan Pol té asou dézyenm
voyaj li pou pwéché Bon Nouveél-la konséné Jézi
Kwi, i té wé an vizyon koté an nonm Masédonnya
ka di'y, “Vini édé nou” (Twavay 16:9-40). Kon sa
i té alé ék i établi an légliz an vil Filipay. Pol té ni
twa nonm ki té édé’y établi 1égliz sala, sété Saylas,
Timofi ék Louk.

Déotwa lanné apwé sa, paditan Pol té an pwizon
anvilRonm, i ékwi anletbay sé jan1égliz Filipay-la.
Leiékwiletsala,ité twakasé an chay paskian chay
1ot moun ki té kwe an Jézi té kont 1i, épi i té distwé
leitannla nifo titja anpami sé jan 1égliz Filipay-la.
M¢é an lét sala, Pol ka moutwé ki otan kontantman
iniantjé’y épilafwainian Bondyé.

Pol ékwi let sala pou’y té wimeésyé sé jan légliz
Filipay-la pou kado-a yo té bay Ipafrodaytos men-
nen ba li 1 i té byen bizwen’y-lan. Magwé tout
twaka-a sé jan Filipay-la té kajwenn-an, ek twaka i
menm té jwenn, Pol pwan tan sala pou ankouwajé
yo pou yo té sa ni kouway épi lafwa an Jézi Kwi. I
plédeé épi yo pou yo té sa ni kawakteé Jézi Kwi épi
pou yo pa vlé tout bagay pou ko yo yonn. Pol fe
yo chonjé lavi nef-la yo ni-an sé an kado Bondyé
té ba yo, épi yo pa ni pou obéyi pyés lwa sé Jwif-la
pou vini dwet douvan Bondyé. An lét sala i pézé
fo asou kontantman-an ék lafwa-a yo kay ni 1é yo

ka kontiné viv lavi yo kon yonn ek Jézi Kwi. An let
sala Pol ka moutwé kalité lanmityé-aini pou légliz
Filipay-la.

1Sa sé mwen Pol, ansanm evek Timofi, dé sévant
Jézi Kwi ki ka ékwi let sala bay tout sé moun-an
ki an Jézi Kwi-a an vil Filipay. Mwen ka ékwi
éspwésman pou sé moun-an ki ka kondwi-a ek sé
moun-an ki ka édé an légliz Bondyé-a.

2 Mwen ka pwédyé pou Bondyé Papa nou évek
Senye Jézi Kwi ba'w lagwas li ék lapé’y an tje’w.

Pol Pwédyé Bay Sé Jan Filipay-la

3Mwen ka wimesyé Bondyé toutle mwen katjilé
asou’'w, 4 épi tout 1é mwen ka pwédyé ba’w mwen
ka pwédyé évek tje kontan > pou mannye ou édé
mwen simen Bon Nouvel-la konsené Jézi Kwi dépi
pwémyé jou-a ou té tann li-an pou jis apwézan.
6Sé pou sa mwen asiwé Bondyé ki koumansé bon
twavay sala an ou kay kontiné’y jis jou-a le Senye
Jézi Kwi kay witounen lé twavay sala kay fini.

7Sé pou'w toujou espéyé mwen kay santi kalité
mannye sala pou'w paski ou toujou asou tje
mwen. ZoOt tout ja édé mwen an twavay sala
Bondyé té télman bon pou ban mwen-an, ni kon
mwen la an pwizon-an ni lé mwen té lib pou
mwen té sa wéponn sé moun-an ki ka palé kont
Bon Nouveél-la konséné Jézi Kwi, pou té moutwé sé
lavéwité i yé. 8 Sé Bondyé yonn ki konnet ki otan
enmen mwen enmen’w, épi lanmityé sala ka soti
an tje Jézi Kwi menm.

9 Mi sa mwen ka mandé Bondyé ba'w: Mwen
ka pwédyé pou lanmityé-a ou ni pou yonn a lot-la

pwofité plis an plis, ek menm lé-a pou’'w sa konnet
sa ki lavéwité ek pou’'w sa ni bon jijman an tout
bagay 10 pou'w sa toujou chwazi sa ki pli bon. Le
sala ou kay viv on lavi ki nét épi san fot douvan
Bondyé le Senye Jézi Kwi kay witounen. 11 Kon
sa Jézi Kwi kay fe zot fé bon bagay ki dwet an zyé
Bondyé, ek sa kay fé moun onnowé Bondyé ek yo
kay lévé non’y.

Sé Jézi Ki Tout Lavi Mwen

12 Mwen vlé'w sav, fwe ek se, sé bagay-la ki ja
wivé mwen-an ja édé mwen simen Bon Nouvél-
la konseéné Jézi Kwi plis toujou. 13 Sé pou wézon
sala tout sé gad-la ki an kay gwan wa Ronm-lan ék
tout sé 1ézot moun-an ki isi-a sav yo mété mwen
an pwizon paski mwen sé sévant Jézi Kwi. 14 Epi
kon mwen an pwizon la-a, sa ka bay pweske tout
sé fwe-a pli konfyans an Senyé-a épi apwézan yo ka
vini pli bwav pou di moun konmisyon-an konsené
Jézi Kwi san lapé.

15 Mwen asiwé an chay adan yo ka pwéché Bon
Nouvel-la konséné Jézi Kwi paski yo jalou épi yo
enmen ban mwen twaka, mé 1ézot ka fe’y paski
yo ni bon tje. 16 Yo ka fe sa paski yo enmen
mwen épi yo sav Bondyé ja ban mwen twavay-la
pou moutwé ki Bon Nouvel-la konsené Jézi Kwi sé
lavéwité. 17 Sé 1éz0t-la ka pwéché Bon Nouvel-la
konsené Jézi Kwi paski yo ni vyé lidé an tét yo. Yo
la pou ko yo yonn. Yo vlé fée mwen soufée pli kon
mwen an pwizon-an.

18 Mé sa pa vlé di anyen. Menm si yo ni bon lidé
ében menm si yo ka pwéché pou mété mwen an
plis twaka, dépi sé konsené Jézi Kwi yo ka pwéché,

an népot mannye yo fé’y sa ka fe tje mwen kontan.
Mwen kay kontan plis toujou 19 paski mwen sav
an jou mwen kay vini lib paski ou ka pwédyé ban
mwen, épi Léspwi Jézi Kwi ka édé mwen. 20 Mwen
pa té kay avoudwé soti hont adan anyen. Epi
dézi tjé mwen sé pou mwen sa palé ek kouway,
apwézan menm kon avan, pou mwen sa onnow¢é
Jézi Kwi an lavi mwen, ki mwen ka viv ében ki
mwen mo. 21 Ki bon wézon mwen ni pou ka viv?
Pou mwen, wézon-an mwen ka viv-la sé pou sevi
Jézi Kwi. Si mwen mo, i an pwofi mwen. 22 Mé
si 16 mwen kontiné ka viv asou laté-a mwen sa
fé pli enpotan twavay bay Jézi Kwi, mwen pa sav
kiles pou mwen chwazi. 23 La ni dé bagay ka
hédi mwen. Yo chak ka hédi mwen an diféwan
diwéksyon. Mwen té kay simyé mo €k ay jwenn
Jézi paski sa té kay ki pli bon pou mwen. 24 Mé
pou lapétiw 1 pli enpOtan pou mwen sa weste
vivan. 2> Mwen say ou bizwen mwen ¢k mwen
asiwé mwen kay westé épi'w. Mwen kay westé ep1
z0t tout pou mwen sa édé’w pou’'w sa fé pwogwé
an lavi-a ou ka viv an Jézi Kwi-a, €k pou’'w sa ni
kontantman an lafwa-a ou ni an Jézi Kwi-a. 26 Kon
sa lé mwen jwenn épi'w anko, ou kay ni pli wézon
pou’'w sa ni tje kontan an Jézi Kwi le ou we saija
fé ban mwen.

27 Bon, bagay-la ki enpotan-an sé ou sipozé viv
lavi'w mannye Bon Nouvel-la konséné Jézi Kwi-a
di ou ni pou viv. Kon sa menm si mwen vini we
z0t ében menm si mwen pa sa vini, mwen kay tann
mannye zot ka doubout fo €k yonn a 1ot. Mwen
vlé tann mannye zot ka fe fos ko zot ansanm épi
on sel dézi pou moutwé kalité lafwa-a ou ka ni lé

ou kwe an Bon Nouvel-la. 28 Pa pé sé lelmi'w-lan.
Doubout 0, épi sa kay moutwé yo sé yo ki kay
ped batay-la épi ou kay genyen, paski sé Bondyé
ki ka fé’'w genyen. 29 Bondyé ja ba’'w pwivilaj-la
pou’'w té vini sevant Jézi Kwi, sé pa pou'w kwe an
li tousél, mé pou'w soufe pou lapéti’y tou. 30 Nou
an batay sala ansanm. Ou ja wé mannye mwen té
ka soufé pou lapéti’y an tan ki pasé, épi kon ou ka
tann atjwelman, mwen ka soufe jis toujou.

2

Pwan Egzanp Asou Jézi Kwi
1Si lavi-a ou ka viv kon yonn ék Jézi Kwi-a ka
fe’'w 0 épi silanmityé’y ka konfoté’w, épi si Léspwi
Bondyé ka viv an tjé’'w vwé, épi si ou ni tje sansib
ek ou ni konpasyon pou yonn a 1ot vwé, 2 ében mi
sa mwen ka mandé’w: Sé pou'w ni menm lidé. Sé
pou’'w ni menm lanmityé pou yonn a 1ot. Sé pou'w
viv byen ék ni menm katjil ek yonn a 1ot. Si ou fe
tout sé bagay sala, ou kay fé tjé mwen kontan net.
3 Pa mété an lidé’'w ki ou pli bon pasé 1éz0t ében
pou’'w vlé tout bagay pou ko'w yonn. Mé toujou
abésé ko’'w bay yonn a 1ot épi toujou konsidiwé 1ot
moun-an pli bon pasé’'w. 4Pa gadé pou ko’'w tousel,
mé toujou gadé pou lot moun-an tou.
5Sé pou’'w ni menm mannye-aki té an Jézi Kwi-a:

6Sa Bondyé yé-a sé sa Jézi menm té toujou yé,

méipakonsidiwé pozisyon’y kon Bondyé sété

on bagay pou’y té tjenbé ek tout kouway li.

7 Pitq ité fe sa,imenm mété toutsaité niasoukoté

épiivini an sévant.

I féet menm kon on nonm.

81 viv kon an moun
ek iabésé ko'y
épiiobéyi Bondyé jis pou mo,
jis pou mo asou kwa-a.
9Kon sa Bondyé 1évé’y
épi 1 ba li on pozisyon ki pli ho pasé tout 1ot
pozisyon an syel,
épi an non ki pli ho pasé tout 10t non.
10Kon sa tout sa ki an syel-la,
tout sa ki anlate-a, épi tout sa ki an plas-la koté
sé mo-ayé-a
kay tonbé asou jounou yo pou yo onnowé non
Jézi,
11 épi yo kay di douvan tout moun, “Sé Jézi Kwi ki
Senye-a,”
ek an mannye sala yo kay 1évé non Bondyé,
Papa-a.

Sé Pou Nou Viv Mannyé Bondyé Vié

12 Jan mwen, menm kon zot té toujou ka obéyi
mwen lé mwen té épi zot, 1 pli enpoOtan toujou
pou zot sa obéyi mwen atjwélman kon mwen pa
la épi zot-la. Kontiné fé bon paski Jézi ja chapé'w
anba péché. Feé sa épilapé ek wespé pou Bondyé.
13Bondyé toujou ka twavay an tje'w pou’y sa bha'w
dézi-a pou fe bagay ki ka ple’y épi pou’y sa ba'w
kouway-la pou’'w sa fe sé bagay sala.

14 Sé pou’'w fe tout bagay san ou bougonnen épi
san ou chikannen, 15 pou’'w sa inosan ék san fot,
pou’'w sa viv kon ich Bondyé ék tjé net anpami sé
mové moun late-a ki ni an pil péché-a. Ou ni pou
kléwé anpami yo menm kon sé étwal-la ka kléwé an
syel-la 161¢ ou ka ba yo konmisyon-an ki kay ba yo

lavi étonnél-la. Si ou fé sa, mwen kay ni wézon pou
mwen sa lévé tet mwen ho lé Jézi kay witounen,
paski sa kay moutwé tout twavay-la mwen té fe
anpami'w-lan pa té fet pou anyen.

17 Lafwa-a ou ni an Bondyé-a ka f&’'w viv lavi'w
kon on sakwifis pou Bondyé. Menm si san mwen
koulé pou wouzé sakwifis-la ou ofe bay Bondyé-a,
mwen kontan an chay épi mwen ka fe tjé zot tout
kontan ansanm ek mwen. 18 An menm mannye-
a, Sé pou z0t menm kontan tou ek sé pou zot fe tje
mwen kontan ansanm ek zot.

Timofi Ek Ipafrodaytos

19 Si Senye-a vlé, mwen kay voyé Timofi koté zot
touswit pou’y sa voyeé nouvel zot ban mwen pou
mwen sa jwenn ankouwajman. 201 sé sel moun ki
ni menm lidé épi mwen épi ki vlé édé’'w pou vwé.
21 Tout 1éz0t deye zafé yo yonn épi yo pa mélé ek
sa ki enpotan pou Jézi Kwi. 22 Epi ou menm sav
ki kalité moun Timofi yé. Kon on papa ék ich li
nou té ka twavay ansanm pou pli moun tann Bon
Nouveél-la konsené Jézi Kwi. 23 Menm kon mwen
sav sa ki kay wivé mwen, mwen vlé voyé’y koté'w.

24 Epi mwen ni konfyans-lan Senye-a kay fé mwen
vini koté’w touswit.

25 Mwen katjilé i nésése pou mwen voyé fwe
nou Ipafrodaytos viwé koté’'w. Mwen kontan ou té
voy€’y kon an konmisyonneé pou té sa édé mwen.
I ja twavay wéd pou simen Bon Nouveél-la konséné
Jézi Kwi épiija doubout fo a koté mwen. 26 Sé pa ti
anvilpafrodaytos té anvi wée zot tout, kon sa mwen
ka voyé’y viwé koté’w. Sa fé’y lapenn an chay le
i sav zot tann i té malad. 271 té malad pou vwé

épi 1 té mantjé mo. Mé Bondyé té ni pityé asou’y
— Sé pa asou’y tousel, mé asou mwen menm tou,
pou sa pa té ban mwen plis lapenn anko. 28 Sé
pou sa mwen pli anvi voyé’y viwe jwenn ou pou'w
sa kontan anko 1é ou kay we’y, épi pou mwen ni
mwens lapenn. 29 Kon sa mwen ka mandé'w pou
wisivwe fwe-a épi an pil tjé kontan, kon yon fwe
an Senye-a. Moutwé’y ki otan wespé ou ni pou
moun kon 1i, 30 paski i pwan wis ek lavi'y épi i té
pweske mo pou lapéti twavay Jézi Kwi pou’y té sa
€dé mwen mannye ou menm pa té sa édé mwen.

3

Mannyé Moun Ka Vini Dwét An Bondyé

1 Avan mwen fini lét sala, fwe ek s, mi sa mwen
vlé di'w: Sé pou’'w toujou ni tjé kontan paski ou
ja manché épi Senye-a. I pa ka fé mwen anyen
pou mwen viwé di'w menm sé bagay-la mwen té
ékwi'w avan-an. I kay bon pou ou si mwen fe sa.

2 Sé pou'w véyé ko'w épi sé moun-an ki ka fe
sé mové bagay-la. Yo menm kon chyen. Yo vlé
sikonsayz zot paski yo kweé lé yo fé sa, ou kay
vini dwet douvan Bondyé. 3 Mé sé nou menm ki
ich Bondyé pou vwé. Sé nou ki ja wisivwe bon
sikonsizyon-an an tjé nou. paski Léspwi Bondyé ka
édé nou adowé Bondyé ek nou ka ni tjé kontan an
lavi-a nou ka viv kon yonn éveék Jézi Kwi-a. Ek nou
pa ka mété konfyans nou an sa nou yé ében an sa
nou sa fé pou vini dwét douvan Bondyé. ¢ Mwen
menm té sa mété konfyans mwen an sé bagay sala
tou si mwen té vlé.

Si pyés moun kwe i sa mété konfyans li an sé
bagay sala pou vini dwét douvan Bondyé, mwen
ni pli wézon pou mwen té sa fé sa. > Yo té sikon-
sayz mwen lé mwen té ni ywit jou, mwen féet an
nasyon Izwayel-la, mwen soti an lafanmi Benn-
jamin, mwen sé Jwif pi. Pa palé si ou ka gadé pou
Jwif ki ka tjenbé lwa sé Jwif-lal Mwen sété on
Fawizyen menm. 6 Mwen té cho télman pou lwa sé
Jwif-la, mwen té Kka jis pesikité sé moun-an ki kwe
an Jézi-a. Si on moun té sa vini dwet le yo obéyi sa
lwa-a di, mwen pa té kay ni pyes fot.

7 Mé tout sé bagay sala mwen té kwe ki an
pwofi mwen-an, mwen weé yo pa vo anyen pou
mwen paski yo té ka anpéché mwen mété kon-
fyans mwen an Jézi Kwi. 8 Sé pa sé bagay sala
tousel, mé mwen kay simyé ped tout bagay pou
mwen sa ni an bagay ki pli enpotan, pou mwen
sa konnet Jézi Kwi, Senye mwen. Pou lapéti Jézi
Kwi, mwen jété tout sé bagay-la mwen kwe ki té
enpotan-an ek mwen konsidiwé tout sé bagay sala
kon zodi. Mwen vlé dépan anle Jézi Kwi tousel pou
mwen vini dwet douvan Bondyé épi pou mwen
sa viv kon yonn épi’y konplétman. 9 Kon sa mwen
pa ni pyes 10t mannyé pou mwen sa vini dwet
douvan Bondyé pa kO mwen menm. Mwen té
kwe sé le mwen obéyi tout lwa-a mwen té kay vini
dweét douvan Bondyé, mé sa pa té fet pyes. Mwen
vini dwet douvan Bondyé paski mwen mété lafwa
mwen an Jézi Kwi. Bondyé ka fe moun vini dweét
douvan’y lé yo mété lafwa yo an Jézi Kwi. 10 Tout
sa mwen Vvlé apwézan sé pou konnet Jézi €k pou
mwen sav pouvwa’y ka twavay an mwen, menm

pouvwa-a ki té f&'y wésisité-a. Mwen vlé pou
mwen sa soufe menm kon li, &k pou mo menm kon
li tou. 11Si mwen ni sé bagay sala, mwen ka eéspéyé
ek konfyans ki mwen kay weésisité 16 mwen mo.

Annou Kouwi Pou Nou Wivé An Bout-la

12 Sa pa vlé di mwen ja fini wivé an bout-
la. Mwen p’0ko wivé kalité moun-an Bondyé vlé
mwen wivé-a. Mé mwen ka fé fos ko mwen pou
vini moun-an Jézi Kwi té vlé mwen vini-an lé i
chwazi mwen. 13 Mwen asiwé, fweé ek sé, mwen
p’0ko vini moun-an Jézi Kwi té vlé mwen vini-an,
mé on sel bagay mwen ka fe, mwen ka Kkité zyé
mwen asou sé bagay-la ki douvan mwen-an ék
mwen pa ka chonjé sé bagay-la ki deye mwen.

14 Kon sa mwen ka fé fos kO mwen pou wivé
an bout-la pou mwen sa genyen pwi-a. Pwi sala
sé lavi étonnel Bondyé ka kwiyé nou pou wisivwe
paski nou kwe an Jézi Kwi.

15 Nou tout ki konnet mannye pou obéyi Bondyé
sipozé ni menm lidé-a mwen ni-an. Mé si adan zot
ni an 1ot lidé, Bondyé kay fe yo konpwann sa pli
akle. 16 Mé annou kontiné maché menm mannye-
anou té koumansé maché-a.

17Fwe ek se, fe menm sé bagay-la ou té wé mwen
fée-a. Sé pou'w kouté sé moun-an ki ja swiv bon
egzanp-lan nou té ja mété ba ou-a. 18 La ni an pil
moun, si ou gadé kalité lavi-a yo ka viv-la, ou kay
we sé lelmi Jézi Kwiyo yé ek yo pa ka pwanlanmo’y
asou kwa-a pou anyen. Mwen té toujou ka di'w
sa avan épi apwézan mwen ka di'w anko ek dlo
an zyé mwen. 19 Sé moun sala, bout yo sé lanfé
paski yo ka viv pou plé ko yo touseél. Yo ka kontan

pou di sé mové bagay-la yo ka fe-a épi yo pa ka
menm hont. Sel sa yo ka katjilé sé bagay ki an late-
a tousel. 20 Mé syel sé péyi nou épi nou ka éspéyé
evek kontantman pou sove nou, Senye Jézi Kwi,
ki ni pou soti an syel. 211 kay sévi pouvwa’y pou
mennen tout bagay anba kondwit li. I kay chanjé
vyé ko feb nou-an pou fé’y vini menm kon sa li-a ki
ni pouvwa-a.

4

1Kon sa fwe ek sé mwen, mwen enmen zot an
pil evék mwen anvi we zot toubonnman. Pa dé
kontan ou fé tje mwen kontan ek sé ou ki ka ban
mwen weézon-an pou mwen sa lévé tet mwen ho.
Kon sa fwe mwen, kontiné doubout fo an lavi-a ou
ka viv kon yonn ek Senyeé-a, kon mwen té ja di'w.

Pol Di Sé Fwe Filipay-la Ki Sa Pou Yo Fé

2Youdiya épi Sintiki, mwen ka mandé’w souplé,
dako ek yonn a lot paski zot sé sésé an Senye-
a. 3 Epi ou menm, kanmawad mwen ki té ka
toujou twavay byen épi mwen, mwen vlé’'w edé sé
madanm sala wanjé zafe yo, paski yo ja twavay
wed pou té sa simen Bon Nouveél-la konsené Jézi
Kwi, ansanm épi Klement épi sé 1ézot fwe-a ki té ka
twavay épi mwen-an. Non yo ékwi an liv-la ki ni
non sé moun-an ki ni lavi étonneél-la.

4 Sé pou'w toujou ni tje kontan an Senyeé-a.
Mwen ka di'y ankd: Ni tje kontan! S5 Kité tout
moun weé ou ni bon mannye. Senyé-a ka vini
touswit. 6 Pa bay ko'w twaka pou anyen, mé an
tout lapwiye’w, mandé Bondyé sa ou bizwen-an

épi toujou wimesyé’y 1& ou ka pwédyé. 7 Epi si ou fé

sé bagay sala, Bondyé kay ba’'w lapé an tjé’'w épian
lidé’'w, paski ou ja manché ek Jézi Kwi. Lapé sala
télman bon pyeésonn pa sa fini konpwann li.

8 Pou mwen fini, fwe ék sé, sé pou'w plen
lidé’w ek sé bagay-la ki bon-an épi bagay ki ka ple
Bondyé, bagay ki vwé, bagay ki wespektab, bagay
ki dweét, bagay ki nét, bagay ki bel, épi bagay ki pa
ka fe moun hont. 9 Sé pou'w toujou fe sé bagay-la
mwen té moutwé’w-la le mwen té ka palé ba'w épi
sé bagay-la ou té wé mwen ka fe-a. Ou té aksepté’y

kon an bon mannye pou viv. Epi Bondyé ki ka ban
nou lapé an tjé nou kay toujou la épi'w.

Pol Wimesyé Sé Fwe Filipay-la Pou Kado-a

10Tjé mwen kontan an pil an lavi-a mwen ka viv
kon yonn ek Senye-a pou we apwé telman lontan
ou ka édé mwen anko. Mwen sav ou té vlé voye sa
ou ni ban mwen, mé ou p’oko té jwenn lokazyon-
an. 11 Mwen pa ka di sa paski mwen bizwen.
Mwen ja apwann pou mwen satisfe ek sa mwen
ni. 12Mwen sav ki sa i yé 1é mwen bizwen épi ki sa
1 yé l1é mwen ni plis pasé sa mwen bizwen. Mwen
ja apwann sigweé-a ki népot koté mwen yé, népot
lé, mwen ka satisfe, menm si bouden mwen wed,
ében menm si mwen fen, menm si mwen ni ti tak,
ében menm si mwen ni an pil. 13 Mwen sa fé tout
bagay paski Jézi Kwi ka ban mwen kouway-la.

14 Mé i té bon an pil pouw té sa édé mwen
le mwen té an twaka. 15 Ou jan Filipay konneét
byen le mwen té kité Masédonnya, apwé mwen
té koumansé pwéché Bon Nouveél-la an péyi zot-la,
ou sété sel 1égliz ki té twavay ansanm épi mwen.
Sé ou tousel ki té sépawé sa zOt ni épi mwen.

16 1.6 mwen té an vil Tesalonnika, plis pasé yon kou
ou voyé sa mwen té bizwen-an. 17 Sé pa deye
kado zot mwen yé, mé mwen kontan pou mwen
sav Bondyé kay ba'w plis pasé sa ou ja ni-an.
18 Apwézan mwen vlé fe'w sav mwen ja wisivwe
tout sé bagay-la zot voyé-a. I plis pasé sa mwen
té bizwen. Mwen ni plis pasé sa mwen bizwen
paski Ipafrodaytos mennen kado’w-la ban mwen.
Kado’w-la sé menm kon yon sakwifis ki ka santi
bon, an sakwifis Bondyé ka aksepté épi an sakwifis
ki ka ple’y. 19 Bondyé-a mwen ka seévi-a ni an chay
wicheés épiikay ba'w toutsa oubizwen adan an bél
mannye paski ou ja manché ek Jézi Kwi.

20 Annou 1évé non Bondyé, Papa nou, pou tout
tan épi pou tout tan. Amen.

Pol Voyé On Deényé Bonjou
21 Mwen ka voyé bonjou bay tout ich Bondyé ki
jamanché ek Jézi Kwi, épi sé fwe-a ki ka édé mwen-
an ka voyé bonjou tou. 22 Tout sé ich Bondyé-a
ki isi-a an vil Ronm ka voyé bonjou, eéspwésman sé
moun-an ki an gwan kay wa-a.
23 Mwen ka pwédyé pou Bondyé sa voyé lagwas
Senyeé Jézi Kwi anle zot tout.

